1-Bibbja fidejna

Kitba ta’ Noel Muscat

GesU Kristu Omileta

L-istudji li saru dwar il-persuna sto-
rika ta’ Gesu ta’ Nazaret, dwar il-kliem
u l-ghemil tieghu, jghinu biex wiehed
jipprova jifhem il-hidma omiletika ta’
Gesu. Meta nghidu hidma omiletika
nifhmu azzjoni ta’ xandir tal-bxara t-
tajba li hi distinta mill-predikazzjoni ta’
Gesu. Jehtieg li naraw kif -Evangelji
jattribwixxu ghal Gesu attivita ta’ natu-
ra omiletika. Hu difficli hafna li nip-
pretendu li fl-Evangelju nsibu mudelli
ta’ omeliji li ghamel Gesu fil-ministeru
messjaniku tieghu. Fi kliem iehor, ma
jistax ikun nippretendu li ﬂ—Evangelji
se nsibu l-kliem ezatt li bih Gesu inqge-
da biex ghamel omeliji fis-sens ezatt tal-
kelma griega homilein (tiddjaloga,
titkellem ma’ xi hadd, taghmel
diskors). Minkejja kollox, fost il-
materjal letterarju ta’ l—Evangelji li fih
jidwu certament il-kliem ta’ Gesu sto-
riku, nistghu nidentifikaw xi kontenuti
omiletici.

Ghidna li l-omiletika hi distinta
mill-predikazzjoni. Dan hu fattur
importanti, ghaliex filwaqt li, bil-kelma
"predikazzjoni" nifhmu kull tip ta’ xan-
dir tal-Kelma ta’ Alla, f’kull kuntest,
zmien, kultura u ambjent, bil-kelma
"omelija" nifhmu x-xandir tal-bxara t-
tajba fil-kuntest celebrattiv liturgiku
(fis-sens kristjan) u sinagogali (fis-sens
lhudi). Ghaldagstant irridu nfittxu 1-
intenzjoni ta’ Gesu bhala bniedem sto-

riku, 1i jrid jghaddi taghlim marbut
essenzjalment mal-kult sinagogali.
Dan nindunaw bih permezz ta’ l-uzu
ta’ verbi bhal "tghallem" (didasko),
"ixxandar" (kerysso), "tevangelizza"
(euanghelizo), u ta’ riferimenti espliciti
ghas-"sinagoga" u ghalljum tas-"Sibt".
Hu ghalhekk importanti, li gabel ma
nitkellmu dwar Gesu bhala omileta,
naraw il-kuntest lhudi li fih Hu kien
jghallem fl-ambjent liturgiku-sinagoga-
Ii.

Gesu u l-omelija fis-sinagoga Lhudija

Ix-xhieda ta’ Filone ta’ Lixandra
taghtina hjiel dwar kif setghet kienet
tkun maghmula ¢-celebrazzjoni sinago-
gali u I-qaghda ta’ l-omelija fil-kuntest
ta’ din ic-celebrazzjoni fl-ewwel sekli ta’
l-era kristjana. B’dan il-mod inkunu
nistghu nifthmu xi ftit l-ambjent li fih
Gesu seta’ wettaq l-attivita omiletika
tieghu.

Il-liturgija sinagogali kienet issir
filghodu tas-Sibt. Kienet tibda billi
kulhadd prezenti fis-sinagoga kien idur
ihares lejn id-direzzjoni tal-bieb tas-
sinagoga, li dejjem kien ihares lejn
Gerusalem (ara Mt 6,5; Mk 11,25; Lq
18,11). F’dak il-hin kienet tinghad
b’mod solenni l-istqarrija tal-fidi
Lhudija, Shema Israel ("Isma’ Israel"
Dt 6,4-9). Din kienet tigi mxandra mis-

saliah, 1i kien ikun membru tal-gemgha
li jkun gie maghzul apposta mir-rosh
hakkenesth, jew kap tas-sinagoga. Ghal
din l-istqarrija ta’ fidi kulhadd kien
iwiegeb Amen.

Wara dan il-kap tas-sinagoga kien
jaghzel lettur. Sadanittant il-hazzan,
jew il-qaddej (ara Lq 4,20) kien joffri r-
romblu li minnu kien isir il-qari (ara
Lq 4,16). Hu difficli nkunu nafu jekk
kienetx diga dahlet id-drawwa li diversi
letturi jaqraw ftit vrus wiehed wara I-
iehor, bil-barka fil-bidu u fit-tmiem ta’
kull gari, inkella jekk lettur wiehed
kienx jaqra kollox, kif jidher li kienet
id-drawwa fost il-Lhud tad-djaspora.
Importanti kien, izda, 1i xi hadd jittra-
duci l-qari, ghax il-Kelma ta’ Alla kie-
net tinqara bil-Lhudi, li hafna nies ma
kienux jafuh. Kien mehtieg li t-tradut-
tur, jew meturgeman, jaqleb il-kliem mit-
test Lhudi ghall-ilsien tal-poplu, li kien
l-Aramajk. Xhieda ta’ dan insibuha
cara fil-Ktieb ta’ Nehemija 8,8, fejn
jinghad li l-qari tal-ktieb tal-ligi ta’ Alla
kien jigi segwit minn spjegazzjoni biex
in-nies jithmu l-qari. Mela spjegazzjoni
mhux fis-sens ordinarju ta’ kumment
fuq il-kelma, imma fis-sens ta’ tra-
duzzjoni tal-kelma, li setghet ukoll
tiehu ghamla ta’ kummentarju.

Il-qari mill-Iskrittura kien isir f'zewg
mumenti. L-ewwel qari kien ikun silta
mit-Torah, jew ligi ta’ Alla, l-ewwel
hames kotba tal-Bibbja, jew Pentatewku.
Din is-silta kienet tissejjah parashah.
Warajha kienet tinqara silta mill-Kotba
tal-Profeti, u din kienet tissejjah haftara.
L-eqdem xhieda u l-aktar wahda zgura
ta’ dan il-qari doppju nsibuha f’Atti
13,15, fejn fissinagoga ta’ Antjokja ta’
Pisidja, "wara l-qari tal-Ligi u tal-
Profeti”, Pawlu u Barnaba jigu mistied-
na mill-kapi tas-sinagoga biex jghidu
kliem ta’ theggig lill-poplu (appuntu,
biex jaghmlu omelija).

Filwaqt li l-qari tat-Torah kien isegwi
dik Ii llum insejhulha lectio continua,
jigifieri siltiet li kienu jkomplu wahda
wara l-ohra kull gimgha, il-qari mill-

Profeti ma kienx isegwi l-istess ordni.
Ma nafux jekk dan it-tieni qari, il-hafta-
ra, billi ma kienx fiss, setax jigi
maghzul mill-qarrej u jekk din kienetx
drawwa stabilita. Fil-bidu tal-kristja-
nezimu, fil-liturgija sinagogali, kien
hemm ciklu ghall-ewwel qari (para-
shah) 1i kien maghmul minn 154 silta
(ghal perjodu ta’ tliet snin), jew minn
175 silta (ghal perjodu ta’ tliet snin u
nofs).

Wara l-qari tal-Ligi u tal-Profet, il-
kap tas-sinagoga kien jahtar lil xi hadd
minn dawk prezenti biex jaghmel id-
derasha, appuntu l-omelija. Dak kien
jizviluppa t-temi tas-siltiet biblici li
jkunu inqraw billi jibga’ bilqieghda (ara
Lq 4,20). Wara l-omelija kienet
tinghata l-barka minn xi qassis, jekk dan
kien ikun prezenti. Jekk ma kienx ikun
hemm qassis il-barka kienet tigi recitata
mill-hazzan, jew qaddej tas-sinagoga.

L-omelija sinagogali kellha intro-
duzzjoni (petihah), 1i kienet tista’ tit-
qjies bhala omelija ckejkna fil-kuntest
ta’ l-istess omelija. Kellha wkoll konk-
luzjoni (hatimah). 1l-ftuh ta’ l-omelija
seta’ jkollu forom diversi. Metodu
komuni kien dak tal-ftuh semplici, li
kien jikkonsisti filli min jaghmel l-ome-
lija jibda billi jikkwota silta biblika li,
diversi drabi, kienet tkun differenti
minn dawk li nkunu nqraw fil-parashah
u fl-haftarah. Metodu iehor kif kienet
tibda l-omelija kien dak maghruf
bhala yelammedenu, jew "jghallimna", li
kien jikkonsisti billi l-omileta jibda bil-
kelmiet: "Jalla l-imghallem taghna
jghallimna...". L-ahhar metodu kien
dak li wiehed jibda l-omelija billi jlis-
sen kliem ta’ barka li fih kien jigbor
silta biblika li tkun kapaci li tifforma t-
tema ta’ l-omelija. Il-konkluzjoni ta’ I-
omelija generalment kien ikollha
kliem ta’ farag u kienet tistieden ghall-
attenzjoni ghall-ahhar Zminijiet. Fuq
kollox kienet tinsisti dwar it-tama fil-
Messija u fid-dinja li ghad trid tigi.

L-istudju dwar l-omeliji ta’ Gesu fil-
liturgiji sinagogali jista’ jsir fuq zewg

livelli: fuq illivell ta’ Gesu storiku u fuq
dak tar-redazzjoni ta’ -Evangelji. Qabel
ma naraw dan id-diskors fuq il-livell ta’
Gesu storiku, u l-kliem 1i Hu seta’ qal u
li nsibuhom fl-Evangelji, naraw il-livell
redazzjonali. B’dan nifhmu zewg ome-
liji i Gesu ghamel fis-sinagoga, skond 1-
evangelisti Luga u Gwanni. Is-siltiet li
sejrin naraw huma dawk ta’ Lk 4,1_7—27
(Gesu fis-sinagoga ta’ Nazaret) u Gw
6,25-59 (id-diskors ewkaristiku ta’ Gesti
fis-sinagoga ta’ Kafarnahum).

Fil-kaz ta’ Gw 6,25-59 ma tantx insi-
bu dettalji, ghalkemm is-silta hi kum-
mentarju twil dwar ir-riflessjoni li Gesul
jaghmel fuq it-tema tal-manna-hobz li
jinzel mis-sema, li I-Missier jaghti lill-
bnedmin biex ikollhom il-hajja ta’
dejjem. F'Gw 6,59 jinghad esplicita-
ment li Gesu ghallem dan kollu "fis-
sinagoga ta’ Kafarnahum". Ninnutaw
zewg kelmiet importanti, jigifieri
"taghlim" (didasko) waqt ic-celebrazzjo-
ni tas-Sibt fis-"sinagoga" (synagogé). Il-
kontenut omiletiku ta’ Gesu jinsab
x’aktarx fl-ewwel tagsima tas-silta,
jigifieri £ Gw 6,25-51. Il-parashah x’ak-
tarx kienet tikkonsisti fir-rakkont tal-
manna mill-Ktieb ta’ -Ezodu 16, filwaqt
li I-petitah setghet kienet is-Salm 78,24:
"xita ta’ manna baghatilhom x’jieklu,
tahom il-qamh mis-sema". It-tieni taqsi-
ma (Gw 6,52-58) ghandha x’tagsam
ma’ djalogu bejn Gesu u -Lhud dwar il-
hobz haj li jinzel mis-sema. Din tista’
tirreferi ghal mument iehor importanti
tal-lagghat sinagogali ta’ jum is-Sibt,
jigifieri l-laqgha ta’ taghlim li kienet
issir is-Sibt wara nofs in-nhar f’ambjent
qrib l-ambjent tat-talb tas-sinagoga pro-
prja. F’Kafarnahum hemm ezempju
tajjeb ta’ dan l-ambjent magenb is-sina-
goga principali.

Jidher li hi aktar gara s-silta minn
San Luqa (Lq 4,17-27). Ghalkemm
qasira, is-silta ta’ Luqa toffrilna elemen-
ti importanti tal-liturgija sinagogali: I-
episodju jsehh filjum tas-Sibt, fis-sina-
goga ta’ Nazaret. Lil Gesu joffrulu r-
romblu tal-Profeta Isaija, u Hu jikkum-

menta s-silta ta’ Is 61,1-2, 1i x’aktarx
kienet il-haftara ta’ dak is-Sibt.
Interessanti li wiehed jinnota li, qabel
ma jintroduci l-episodju ta’ Nazaret,
Luqa jipprezenta sommarju ckejken
dwar il-predikazzjoni ta’ Gesu fis-sina-
gogi: "Kien jghallem fis-sinagogi
taghhom u kulhadd kien ifahhru
hafna" (Lq 4,15). Dan it-tip ta’ som-
marju jinsab f’diversi siltiet evangelici
ohrajn. Hekk nafu li Gesu kien
"jghallem" (didasko) fis-sinagogi (Lq
4,15; Gw 6,59; 18,20), filjum tas-Sibt
(Mk 1,21; Lq 4,31; Mk 6,2; Mt 13,54;
Lq 4,16; Lq 6,6; Mt 12,9; Mk 3,1; Lq
13,10). Gesu kien ukoll "ixandar"
(kerysso) fis-sinagogi (Mt 4,23; Mk 1,39;
Lq 4,44; Mt 9,35) il-bxara t-tajba tas-
Saltna (ara R. De Zan, "Nuovo
Testamento”, Dizionario di Omiletica, Elle
Di Ci - Velar, Torino 1998, 1004-1012).

L-azzjoni omiletika ta” Gesb

Jekk naghmlu studju ta’ xi sommarji
evangelici, nistghu nintebhu b’elemen-
ti li huma bizzejjed biex fihom nitkell-
mu dwar hidma omiletika li Gesu kien
iwettaq ta’ spiss fis-sinagogi. Hekk "Mk
6,2: "F’jum is-Sibt beda jghallem fis-
sinagoga", ghandna indikazzjoni cara
ta’ l-attivita omiletika ta’ Gesu fis-sina-
gogi tal-Lhud. L-istess jinghad 'Lk
4,16-21, fejn naqraw li Gesu "mar
Nazaret fejn kien trabba, u dahal, kif
soltu kien jaghmel, fis-sinagoga f’jum
is-Sibt u qam biex jaqra". Mhux biss,
imma Luqa jaghti wkoll it-test li Gesu
qara (Is 61,1-2) u l-omelija li Hu
ghamel fil-qosor (Lq 4,21: "Illum
sehhet din il-kitba li intom smajtu
b’widnejkom"). L-espressjoni ta’ San
Mark hi maghmula mill-kliem impor-
tanti "tghallem" (didasko), "Sibt" (sabba-
ton) u "sinagoga" (synagogé). Fi kliem
iehor, jinteressana hawnhekk li naraw
kif Gesu storiku, bhala bniedem, bhala
rabbi Lhudi, mghallem u mharreg fil-
Kotba Mqaddsa, kien jaqdi I-ministeru
tieghu ta’ omileta waqt ic-celebrazzjoni

sinagogali. Sommarji ohrajn li fihom
dawn l-istess tliet kelmiet huma Mk
1,21; 6,2; Lq 6,6; 3,10. Mt 13,54 jghid:
"gie f’artu u kien jghallem fis-sinagoga
taghhom..." Hawnhekk l-elementi
huma tnejn: "jghallem" (didasko) u
"sinagoga" (synagogé). Is-sommarji li
fihom dawn iz-zewg kelmiet jinkludu
Mt 4,23; 9,35; 13,54; Lq 4,15; _w 6,59;
18,20. F’zewg siltiet minn San Mattew
(4,23 u 9,35) insibu wkoll li immedja-
tament wara l-azzjoni liturgika (ome-
lija) ta’ Gesu, issommarju dejjem
ghandu espressjoni fissa: ("u kien ixan-
dar l-bxara t-tajba tas-saltna u jfejjaq
kull xorta ta’ mard fil-poplu"). F'dan
il-kaz ghandna l-verb "ixandar" (kerys-
so). Fil-kaz ta’ Lq 8,1, imbaghad, nilta-
qghu mal-verb "tevangelizza" (euanghe-
lizomai) .

Hekk nistghu ninnutaw li l-inter-
venti omiletici ta’ Gesu l-aktar fl-ewwel
parti ta’ l-apostolat tieghu fil-Galilija,
huma numeruzi. Dak li jinteressana
hu i, fl-Evangelji sinottici, il-verb
"tghallem" (didasko) jidher li hu mar-
but b’'mod intimu max-xandira tal-
kelma liturgika ta’ Gesu fil-kuntest tac-
celebrazzjoni sinagogali filjum tas-Sibt.
L-istess nistghu nghidu ghall-verbi
"ixxandar" (kerysso) u "tevangelizza"
(euanghelizomar). Hekk mela, fil-kunte-
st ta’ dawn il-verbi biblici, l-azzjoni
omiletika ta’ Gesu fil-kuntest sinagoga-
li tista’ tigi deskritta bhala "taghlim",
"xandir", "evangelizzazzjoni". Fuq kol-
lox, ta’ min josserva li, £’xi whud mis-
sommarji jinghad b’mod esplicitu li 1-
kontenut ta’ l-omelija ta’ Gesu jikkon-
sisti fix-xandir tas-Saltna ta’ Alla, u li

dan ix-xandir ta’ spiss jigi akkumpanjat
mill-mirakli tal-fejqan.

Hu difficli i nindikaw b’certezza
liema huma dawk is-siltiet evangelici li
Jjaghtuna frammenti ta’ omeliji ta’

Gesu. Dan ghaliex, kif hu maghruf fl-
istud;ji biblici, hu difficli hafna li wiehed
jaghmel distinzjoni bejn dawk li jissejhu
ipsissima verba (il-kliem innifsu), ipsissi-
ma vox (il-lehen innifsu), u ipsissimus
sensus (is-sens innifsu) tal-kliem ta’
Gestl. Fuq kollox, ma nafux liema
kienu ssiltiet li kienu jintuzaw fil-kult
sinagogali ta’ zmien Gesu. Minn xi
studji analitici, izda, jirrizulta, li ninsabu
fi grad li nidentifikaw xi siltiet
evangelici li fihom frammenti omiletici
ta’ Gest. Fost dawn insemmu: Mt 5,20-
37.38-42.43-47; Mt 18,12-14; Lq 15,4-7;
Mt 19,3-9; Mk 10,2-12; Mt 11,25. Fid-
diskors tal-muntanja, skond il-verzjoni
ta’ San Mattew, nistghu nidentifikaw
almenu tliet siltiet li fihom elementi
omiletici ta’ Gest: Mt 5,20-37; 38-42; 43-
47. Meta -Mulej jitkellem £ Mt 5,20-37
rigward "il-Ligi u I-Profeti", hu x’aktarx
qieghed jirreferi ghas-siltiet tal-Ligi u
tal-Profeti li kienu ghadhom kemm ing-
raw fic-celebrazzjoni sinagogali. Dan
hu mod car i jurina kif din is-silta omi-
letika tidhol fil-kuntest originali tal-
liturgija sinagogali.

Ghalkemm, kif rajna, I-Evangelji ma
jipprovdux testi twal u cari li nistghu
inqisuhom bhala omeliji li Gesu
ghamel fis-sinagogi tal-Lhud, imma jip-
provdu diversi elementi li jghinuna
nifhmu I-kontenuti u I-messaggi li ried
jaghti 1-Mulej fit-taghlim djalogiku
tieghu. L-gharfien ta’ l-ambjent
bibliku tal-liturgija sinagogali fl-I seklu
ta’ l-era kristjana hu naturalment
importanti biex ikollha ideja aktar
gara ta’ l-istil partikulari li 1-Mulej kien
juza, u jipprovdi ghajnuna lilna biex
naghrfu nibnu I-ministeru omiletiku
taghna fuq il-mudell li jaghtina Gesu
Kristu, Omileta tal-migja tas-Saltna ta’
Alla, imwettqa bil-kelma u bl-ghemil
ta’ qawwa tieghu.

